
D’ogni Sorte
Di l’edee ne hè pienu lu mondu
Tutte zuffe di mille virtù
Certe ci portanu à lu sprufondu
D’altre tiranu à l’insù
Attuali o à l’anticogna
Mille danni elle ponu fà
Chì d’ogni sorte sì l’edee sò
Ma una hè mea è l’altre nò.

E ragioni vanu à cullane
Per spiecacci a realità
Sò cum’è chjerchji senza liame
Chì ùn ponu più chè cincinà
Ciatte ciatte cum’è la canaglia
Per dicci tutta la verità
Chì d’ogni sorte sì le ragiò sò
Ma una hè mea è l’altre nò.

Multitudine d’affanni è pene
Ci anu fattu tantu suspirà
Obligati à piglià ciò chì vene
Senza sapè mai cume fà
Ognunu porta la so cundanna
È ùn la pò mancu barattà
Chì d’ogni sorte sì le pene sò
Ma una hè mea è l’altre nò.

